
Føroya­
vinir 
vitja 

Í døgunum 10. til 14. mai 
fáa KFUM og KFUK 
vitjan av Inge-Lise og 
Hans Verner Lollike. Tey 
koma at hava møtir hesar 
dagarnar.

Bæði eru tey kend við 
Føroyar og føroyingar 
í samband við arbeiði 
teirra innan hesar báðar 
rørslurnar KFUM og 
KFUK.

Bæði eru tey 64 ára 
gomul, og hava heilt síðani 
ungdómsárini verið virkin 
her, millum annað við 
norðurlendsku legunum 
ið vóru so væl umtóktar 
eitt skifti.

Ein slík lega – Kross­
legan – varð hildin í Hoy­
dølum fyrst í 80’unum, 
eins og Inge-Lise var á 
eini líknandi legu í 2009 í 
Vestmanna. Hon er eisini 
virkin í arbeiðinum við 
altjóða kvinnubønardeg­
num.

Nú vitja tey enn eina­
ferð okkara land. Frá 
KFUM og KFUK verður 
upplýst, at nærri skrá fyri 
møtini verður kunngjørd 
skjótt.

sb.

Soleiðis 
gjørdist 
heilsurøktin 
almenn
Mikukvøldið klokkan 19:30 
skipar Føroya Fróðskapar­
felag fyri fyrilestrakvøldi 
við tveimum evnum á 
Læraraskúlanum.

Á tiltakinum fara Elin 
Súsanna Jacobsen, søgu-
frøðingur, og Shahin 
Gaini, yvirlækni at halda 
fyrilestrarnar. 

Fyrilesturin hjá Elin 
Súsonnu Jacobsen ber 
heitið “Almennar heilsu­
tænastur í søguligum 
ljósi”, m.a. um skiftandi 
fortreytir og politiskan 
vilja til at menna heilsu- 
og sjúkrarøkt sum ábyrgd­
arøki hjá tí almenna.

Fyrilesturin hjá Shahin 
Gaini kallast “Infektións­
medisin í Føroyum fyrr og 
nú;  hvat kunnu vit vænta 
okkum framyvir?”

Byrjað verður fríggjadagin 4. 
mai við gudstænastu í Leir­
víkar kirkju kl. 11, har skót­
arnir skipa fyri og luttaka við 
upplestri, sangi og tónleiki.

Leygardagin 5. mai mill­
um klokkan 10 og 16 verður 
familjutiltak í Limmilund. 

Har verður m.a. høvi at 
royna ymiskt skóta virk­
semi, kappingar, postarenn­
ing, matgerð og mangt annað 
spennandi, stuttligt og áhuga­
vert fyri alla familjuna.

Seinni um kvøldið verð­
ur stór almenn veitsla í 

Bygdarhúsinum, har skót­
arnir skipa fyri. Á skránni 
verður skemt, sangir og 
ymiskt annað undirhald, 
50 ára afturhvarv, røður og 
mangt annað.

Øll tiltøkini eru almenn og 
øll eru hjartaliga vælkomin 

og vóna skótarnir, at mong, 
í bygd og avbygd, vilja há­
tíðarhalda 50-ára stovningar­
dagin saman við teimum.

KFUM-skótarnir í Leirvík 
hava í dag umleið 80 limir, 
frá 1. flokki og uppeftir, ein 
úlvaflokk, eitt skótalið og 

eitt ungdómsskótalið. 15 leið­
arar taka sær av tí dagliga 
arbeiðinum. 

Gera nógv burtur 
úr 50 ára degnum
Skótarnir í Leirvík ætla at gera nógv burtur úr, nú skótalið Leirvíks Páll 
hevur 50 ár á baki. Fleiri tiltøk verða komandi vikuskifti í bygdini.

SKÓTAR
Hóast talið av skótum hevur verið skiftandi hesi 50 árini, eru hesi partur av skótaliðinum í Leirvík í dag. Tey gleða seg uttan iva til øll tiltøkini um vikuskiftið

5.5.62
KFUM-skótarnir í Leirvík vórðu 
stovnaðir 5. mai 1962. Martin 
Fjallstein, sum frammanundan 
var skóti í Fuglafirði, fór undir 
skótaarbeiðið í Leirvík. 
Skótaovasti um hetta mundi 
var Jákup Bærendsen, sum var 
lærari í Fuglafirði. Hann átti 
sín góða part av at arbeiðið 
í Leirvík fekst í lag og at eitt 
bólkaráð varð stovnað.

LEGUBÁL
Ein partur av skótaarbeiðinum 

eru legubálini


